
Disiplinimi i Fëmijëve sipas Mënyrës së Zotit
Ftojini anëtarët e grupit të përfytyrojnë sikur janë prindër. Kërkojuni të zgjedhin njërën nga situatat në vijim për 
ta diskutuar së bashku:

 1. Kur ktheheni në shtëpi nga pazari me fëmijët tuaj, shihni vajzën tuaj gjashtëvjeçare duke ngrënë një 
karamele që ajo e vodhi nga dyqani.

 2. Djali juaj 14‑vjeçar shpesh e bullizon vëllanë e tij 9‑vjeçar. Kjo zakonisht ndodh kur nuk jeni të pranishëm. 
Djali që po bullizohet vjen te ju me lot në sy dhe ju thotë se vëllai i tij i ka thënë sërish gjëra të këqija.

 3. Ju keni pritur që vajza juaj 17‑vjeçare të kthehet në shtëpi nga dalja me shoqërinë. Kur ajo më në fund vjen 
në shtëpi, ka kaluar shumë kohë nga orari që i kishit caktuar.

Kërkojini grupit tuaj të diskutojë pyetjet në vijim ndërsa ato lidhen me situatën që ata zgjodhën:

• Si mund t’ju udhërrëfejë ajo që mësuat nga pjesa 2 e materialit të përgatitjes për disiplinimin e fëmijës suaj? 
(Nëse është e nevojshme, ftojini anëtarët e grupit tuaj të rishikojnë shpejt pjesën 2.)

• Si do të ishte bashkëbisedimi me fëmijën tuaj? Çfarë pasojash mund të jepni për veprimet e fëmijës suaj?

• Në ç’mënyrë është disiplinimi i duhur i një fëmije një akt dashurie? (Shih Doktrina e Besëlidhje 95:1.)

